1-ilova

“Men ta’tilni qanday o‘tkazaman” mavzusida “Eng yaxshi maqola” tanlovi
 NIZOMI

I. Umumiy qoidalar
1.1. Tanlov talabalarni ona yurtimizga sadoqatli, mard va fidoyi insonlarni tarbiyalash hamda ularning o‘z iqtidorlarini namoyish etishlari uchun shart-sharoitlar yaratish, mustaqil va erkin fikrga ega iste’dodli talabalarni  dunyoqarashlarini o‘stirish, ijodiy qobiliyatlarini ro‘yobga chiqarish maqsadida tashkil etiladi va o‘tkaziladi.

1.2. Tanlovni tashkil etish va o‘tkazish ushbu Nizom qoidalari asosida o‘tkaziladi.

II. Tanlovni tashkil etish tartibi

2.1. Tanlov shartlari va baholash me’zonlari.

-  maqolaga ijodiy yondashilganligi;

-  leksik, grammatik, imloviy jihatdan to‘g‘ri yozilishi; 
-  mavzuga mos bo‘lishi; 

Maqolalar elektron shaklda qabul qilinadi. Maqola matnining kamida 70-80 foizi muallifning shaxsiy fikrlarini aks ettirgan bo‘lishi lozim. 


Maqolalar yakka mualliflikda tayyorlanadi, muallif ismi-sharifi, fakulteti va guruhi to‘liq yozilishi lozim. 
Tanlovga taqdim etilgan maqolalar quyidagi mezonlar asosida baholanadi:

- mavzu mazmuniga mosligi;

- mavzuning yoritilganlik darajasi;

- leksik, grammatik, imloviy jihatdan to‘g‘ri yozilganligi;
Tanlovga taqdim etiladigan ijodiy ish materiallari qo‘l yozmada, skanerlab elektron shaklda yuboriladi
Yuqoridagi talablarga javob bermaydigan hamda boshqa muallifga tegishli ijodiy ishlar qabul qilinmaydi.
III. Tanlov g‘oliblarini aniqlash va taqdirlash.
3.1. Tanlov materiallari joriy yilning 7-yanvar kuniga qadar qabul qilinadi. Ishchi guruh xulosasi asosida 1,2,3-o‘rinlar aniqlanadi hamda institut rektorining diplom va qimmatbaho sovg‘alari bilan taqdirlanadi. 

2-ilova
“Men yoqtirgan fasl”  mavzusida “Eng yaxshi rasmlar”  tanlovi 

NIZOMI
I. Umumiy qoidalar
1.1. Tanlov talabalarning o‘z iqtidorlarini namoyish etishlari uchun shart-sharoitlar yaratish, mustaqil va erkin fikrga ega iste’dodli talabalarni  dunyoqarashlarini o‘stirish, ijodiy qobiliyatlarini ro‘yobga chiqarish maqsadida tashkil etiladi va o‘tkaziladi.

II. Tanlovni tashkil etish tartibi
2.1. “Eng yaxshi rasmlar” tanlovi bo‘yicha taqdim etiladigan materiallar quyidagi mezonlarda baholanadi:


-mavzuning mazmun-mohiyati to‘laqonli ochib berilganligi (ilmiy, rasmiy, badiiy,  kriteriyalariga mos va mavzu dolzarbligiga ko‘ra);


-mavzuni yoritishda tahliliy yondashuvlar, mustaqil fikrlarning aniq bildirilganligi;


-mavzuni yoritishga o‘ziga hos ijodkorlik hususiyatlari ifoda etilganligi;


-mavzuni yoritishda mentalitetimizga mos manbalarni yoritilganligi;


-mavzuning talaba-yoshlar hayotiga bog‘liqligi;

Tanlovga taqdim etiladigan ijodiy ish materiallarini skanerlab elektron shaklda yuboriladi. 

Yuqoridagi talablarga javob bermaydigan hamda boshqa muallifga tegishli ijodiy ishlar qabul qilinmaydi.

III. Tanlov g‘oliblarini aniqlash va taqdirlash.
3.1. Tanlov materiallari joriy yilning 7-yanvar kuniga qadar qabul qilinadi. Ishchi guruh xulosasi asosida 1,2,3-o‘rinlar aniqlanadi hamda institut rektorining diplom va qimmatbaho sovg‘alari bilan taqdirlanadi.
3-ilova

“Muhammad Yusufni eslab!” mavzusida “Eng yaxshi she’rxonlik” tanlovi NIZOMI

I. Umumiy qoidalar.
1.1  Tanlov ona tilimizning beqiyos boyligi, uning buyukligini anglash va unga bo‘lgan mehr-muhabbatini shakllantirish, yoshlik, mustaqillik, vatanparvarlik, insoniylik, tinchlik, do‘stlik, go‘zallik va ezgulikka chorlovchi g‘oyalar, mashhur shoirlarning go‘zal she’rlarini namoyishidan iborat.

II.  Maqsad va vazifalar.

2.1 Yoshlarimizni Vatanimiz, xalqimiz, millatimiz, milliy qadriyatlarimiz, tarixiy – ma’naviy merosimizga hurmat va sadoqatli qilib tarbiyalash.

2.2 Yoshlarning ijtimoiy faolligini oshirish, ularning bo‘sh vaqtlarini unumli - mazmunli tashkil etish.

2.3 Iqtidorli va iste’dodli yoshlarni rag‘batlantirish, qo‘llab – quvvatlash, mahoratini oshirish hamda ularning o‘z iqtidorlarini namoyon etishiga ko‘maklashish.

III. Tanlovni tashkil etish tartibi
3.1. “Eng yaxshi she’rxonlik” tanlovida shoirning yoshlik davri, do‘stlik, sevgi-muhabbat hamda salbiy illatlar, yumorga boy she’rlarini ishtirokchi tomonidan ifodali ijro etib, ushbu jarayonni videotasvirga olib, videorolik ko‘rinishida, elektron shaklda yuboriladi.

IV.  Tanlov shartlari.
 4.1. Eng yaxshi she’rxonlik” tanlovi quyidagi me’zonlar asosida baholanadi: 
- she’rning mazmun  va ijro mahorati; 

- ijroning mavzuga mosligi va ta’sirliligi;

- musiqali fonning she’rga mosligi;  

- tomoshabinda tuyg‘u va tasavvur uyg‘ota olishi; 
V. Tanlov g‘oliblarini aniqlash va taqdirlash.
5.1. Tanlov materiallari joriy yilning 7-yanvar kuniga qadar qabul qilinadi. Ishchi guruh xulosasi asosida 1,2,3-o‘rinlar aniqlanadi hamda institut rektorining diplom va qimmatbaho sovg‘alari bilan taqdirlanadi.

